
ABSTRACT 

 
 Karalija, E. & Lelo, S. Identification key for Bosnian-Herzegovinian subfamily 
Zygaeninae Latreille, 1809: genus Zygaena Fabricius, 1775 (Insecta: Lepidoptera). Lack 
of data regarding species of subfamily Zygaeninae in Bosnia and Herzegovina created a 
need for research of this group. Using what little data was available about Burnet Moths in 
Bosnia and Herzegovina and common data about subfamily Zygaeninae, an identification 
key was created for zygaenid species in Bosnia and Herzegovina. Two subfamilies of 
zygaenid moths can be found in Bosnia and Herzegovina, and they are represented with 15 
species (Lelo & Karalija, 2008).  
Key words: Zygaena, nebelstreif, morphology, wing patterns, determination keys. 
 

UVOD 
 

 Unutar porodice Zygaenidae Latreille, 1809 (natporodica Zygaenoidea Latreille, 
1809) prema portalu Fauna Europaea nalaze se tri potporodice: Procridinae Boisduval, 
1828; Chalcosiinae Hampson, 1893 i Zygaeninae Latreille, 1809. Od spomenutih 
potporodica na području Bosne i Hercegovine prema aktuelnim podacima mogu se naći 
predstavnici dvije potporodice, i to: Procridinae Boisduval, 1828 i Zygaeninae Latreille, 1809. 
 Zigenide predstavljaju diurnalne moljce, male do srednje veličine. Zigenide kao dio 
opće skupine insekata imaju jednake anatomske dijelove. Tijelo je podijeljeno na tri osnovna 
dijela: glavu, grudi i stomak. Kao i kod drugih insekata na glavi pripadnika porodice 
Zygaenidae Latreille nalaze se oči, usni aparat i antene. Ocele su dobro razvijene, složene i, 
kod većine, izražene oči se sastoje od velikih omatida (Naumann et al., 1999).  
 Antene su dosta duge, distalni segmenti formiraju apikalno zadebljanje, a vrh antene 
može biti tup ili zašiljen, dok same antene mogu biti i filiformne. Usni aparat se sastoji od 
svijenog proboscisa koji može biti žut, žutosmeđkast, smeđ ili crn, homolog je galeama 
maksila drugih insekata. Pored proboscisa u sastav usnog aparata ulaze još labijalni i 
maksilarni palpi (Naumann et al., 1999).  
 Grudi (thorax) su građene iz tri segmenta: protoraks, mezotoraks i metatoraks. 
Protoraks je jako skraćen, a dorzalni segmenti obrazuju patagiu, koja je prekrivena obojenim 
ljuspicama. Mezotoraks formira najvidljivije dijelove toraksa. Mezotoraks i metatoraks nose 
par krila sa kojima su povezana kompleksnim mehanizmom, retinaculum na prednjim i 
frenulum na zadnjim krilima, ovakav mehanizam osigurava gotovo simultane pokrete oba 
para krila pri letu (Naumann et al., 1999).   
 Kao i kod drugih insekata ekstremiteti su građeni iz kuka (coxa), bedrenog prstena 
(trochanter), bedra (femur), goljenice (tibia), i stopalnog kompleksa (tarsus) sa praetarsusom 
i kandžicama. Kod nekih vrsta na tibiji prednjih ekstremiteta mogu se nalaziti epiphysis, koji 
ako su prisutni služe za čišćenje antena. Kod zigenida na grudima i stomaku nema 
specijaliziranih čulnih organa kao što su timpanalni organi (Naumann et al., 1999).  
 Stomak se sastoji od osam slobodnih segmenata kod mužjaka i sedam kod ženki, 
ostali segmenti su modificirani u spoljašnje dijelove genitalnog aparata. Dorzalna i ventralna 
ploča osmog segmenta (tergit) je dobro definisana i dosta skleratizirana, sternit prvog 
segmenta je odsutan (Naumann et al., 1999). 

Legenda 
 

1 prvi ekstremitet 
2 drugi ekstremitet 
3 treći ekstremitet 
 

ep- skup dlačica (epiphysis) 
ta- stopalni kompleks (tarsus) 
tr- bedreni prsten (trochanter) 
fe- bedro (femur) 
ti- goljenica (tibia) 
ts- tibijalne dlačice 
pt- pretarzus (praetarsus) 

Sl. 1: Shema spoljašnje morfologije ekstremiteta potporodice Zygaeninae Latreille, 1809 
(Naumann et al., 1999) 

 

 Coremata se može naći kod mužjaka većine vrsta roda Zygaena Fabricius, 1775 i 
sastoji se od niza dlačica smještenih u međusegmentalnom području između osmog i 
devetog stomačnog segmenta i ima ulogu pri prepoznavanju mužjaka i ženke preko 
hemijskih signala (feromona; Naumann et al., 1999).  
 

 
 
 
 

 
 

Legenda 
 

va- valva 
ves- vesica 
lv- lamina ventralis 
ld- lamina dorsalis 
vi- vinculum 
sa- saccus 
ae-aedeagus 
be- bulbus ejaculatorius 
te- tegumen 
un- uncus 

Legenda 
 

a- antrum 
cb- corpus bursae 
db- ductus bursae 
ds- ductus seminalis 
la- lamella antevaginalis 
lp- lamella postvaginalis 
ob- ostium bursae 
pa- papilae anales 
s- štitić 
t8- abdominalni tergiti 

Sl. 2: Shema spoljašnje morfologije muških (lijevo) i ženskih (desno) genitalija Naumann et 
al., 1999 

 

 Muške genitalije su građene iz spoljašnjeg i unutrašnjeg kompleksa. Spoljašnji 
kompleks se sastoji od transformiranih i jako skleratiziranih parova devetog, desetog i 
vjerovatno jedanaestog segmenta i njihovih dodataka. Postoji bazična transferzalna 

prstenasta strukturta na kojoj su lateralni dodaci nazvani valvae. Prstenasta struktura je 
formirana uglavnom od transformiranih sternita i tergita devetog segmenta. Tubularna 
struktura formira penis (aedeagus). Dobro je razvijen njegov terminalni dio, vesica se uvlači u 
unutrašnjost aedeagus-a, tokom kopulacije se ovaj dio izbacuje u bursu copulatrix ženskih 
genitalija. Dvije kompleksne i jako skleratizirane ploče nalaze se uz aedeagus ventralno i 
dorzalno. Ove lamine, lamina dorsalis i lamina ventralis, su prekrivene brojnim i većim 
bodljama koje su često karakteristične za određenu grupu ili vrstu. Smatra se da date ploče 
doprinose tome da ostium bursae ostane otvoren tokom kopulacije (Naumann et al., 1999).  

Zygaenidae Latreille čine dio podreda Ditrysia Börner, 1925, unutar reda Lepidoptera 
Linnaeus 1758,  u kojoj postoje dva odvojena genitalna otvara kod ženki: gonoporus koji 
služi isključivo za inserciju aedeagus-a tokom kopulacije i ooporus koji se koristi pri ovipoziciji  
i smješten je pri vrhu abdomena. Gonoporus je smješten na sredini ili pri kraju osmog 
abdominalnog sternita i vodi ka ductus bursae pa do bursae copulatrix (corpus bursae) gdje 
se pohranjuje spermatofora nakon kopulacije, odakle spermatozoa preko specijaliziranog 
kanala (ductus seminalis) dolazi do spermateke (Naumann et al., 1999). 
 O bosanskohercegovačkim zigenidama postoji vrlo malo literaturnih podataka (Rebel, 
1904, Alberti, 1958-1959; Lelo, 2004, 2005-2007; Karalija i Lelo, 2007) 

 
MATERIJAL I METODE RADA 

 
 Neophodni podaci za izradu ovog rada preuzeti su iz većeg broja radova u kojima je 
pažnja posvećena europskim vrstama zigenida. Nažalost, analizirani podaci iz spomenute i 
dole citirane literature) dostupne literature za Bosnu i Hercegovinu uglavnom daju nepotpune 
i nedovoljno precizne biosistematske podatke, kao i opise taksonomskih karaktera, gdje se 
navode zastarjeli podaci (Rebel, 1904; Lelo, 2004; Niehuis, 2006a, 2006b, 2006c, 2007; 
Hoffman, 1996). 

Grafički prikazi su originalni, dobijeni upotrebom digitalnog aparata Sony d.s.c. H2 ili 
nacrtani rukom. 

 
REZULTATI  RADA I DISKUSIJA 

 
Porodica Zygaenidae Latreille, 1809 
 

U Bosni i Hercegovini je pretstavljena sa dvije potporodice i to Procridinae Boisduval i 
potporodica Zygaeninae Latreille. 
 
 Procridinae Boisduval, 1828  
  

To su su male vrste sa distribucijom širom svijeta. Opisano je preko 500 vrsta unutar ove 
porodice od toga se njih 44 pojavljuje u paleoarktičkoj regiji, koje se nalaze unutar četiri reda: 
Theresimima Strand, 1917, Rhagades Wallengren, 1863, Jordanita Verity, 1946 i Adscita 
Retzius, 1783. Glavne karakteristike koje odlikuju ovu potporodicu jesu da je receptaculum 
seminis reduciran, nema lamine dorsalis niti lamine ventralis, prednje krilo je jednobojno, 
nikada sa crvenim ili žutim obojenjima, larve bez posebnih specijalizacija u odbrambenim 
mehanizmima. 
 Na području Bosne i Hercegovine po podacima sa faune europae mogu se susreti 
vrste iz tri roda i to rod Rhagades Wallengren, 1863 (jedna vrsta), Jordanita Verity, 1946 
(četiri vrste) i Adscita Retzius, 1783 (četiri vrste). 
 
 Potporodica Zygaeninae Latreille, 1809 
  

Muške genitalije sa karakterističnim laminama (dorsalis i ventralis). Hrana larvi su 
listovi vrsta porodice Celastraceae, sa rijetkim izuzecima unutar roda Zygaena Fabricius koje 
se hrane listovima vrsta iz porodice Apiaceae.  

Tab. 1: Ključ za determinaciju bosanskohercegovačkih potporodica porodice Zygaenidae 
Latreille, 1809 

 

1 

Male vrste sa širokom distribucijom, prednje krilo 
jednobojno, metalik-zelene, plave ili smeđkaste 
boje 

Procridinae Boisduval, 1828 

 

 

Srednje velike jedinke, prednje krilo sa pjegama ili 
prugama, nikada jednobojno 

Zygaeninae Latreille, 1809 
 

 
 

 Potporodica Zygaenidae se diferencira na jedan rod Zygaena Fabricius, 1775.U ovaj 
rod pripadaju aposemični moljci, obično sa crvenim pjegama ili prugama na prednjim krilima. 
Ova skupina odlikuje se ekstremno velikom kako geografskom tako i individualnom 
varijacijom. Unutar roda Zygaena Fabricius razlikuju se tri podroda čije neke od vrsta su 
zastupljene i na području Bosne i Hercegovine, to su podrodovi: Mesembrynus Hübner, 1819 
(pet vrsta), Agrumenia Hübner, 1819 (jedna vrsta), Zygaena Fabricius, 1775 (devet vrsta). 
 

Tab. 1: Ključ za determinaciju bosanskohercegovačkih vrsta roda Zygaena Fabricius 
 

1 

Prednja krila sa prugama 2 

 

Prednja krila sa pjegama 6 

 

2 

Prednja krila sa dvije trake, pjega 6 prisutna i 
formira zaobljenu jedinstvenu pjegu sa pjegom 5, 
ponto-mediteranska vrsta 

Z. punctum 

 

 

Prednja krila sa tri trake 3 

3 

Pruga 3 sjekirasta 4 

 

Pruga 3 nije sjekirasta 5 

 

4 

Muške genitalije sa širokim procesusom uncusa, 
lamina dorsalis uska, ženske genitalije sa uskim 
ostiumom 

Z. purpuralis 

 

 

Muške genitalije sa uskim procesusom uncusa, 
lamina dorsalis široka, ženske genitalije sa 
širokim zaobljenim ostiumom 

Z. minos 

 

 

5 

Antene slabo zadebljale 
Z. brizae  

 

Antene filiformne, 
Z. osterodensis  

 

6 

Prednja krila sa 5 pjega 7 

 

Prednja krila sa 6 pjega 15 

7 
 

Cingulum prisutan 8 

 

Cingulum odsutan 11 

 

8 

Prednje krilo prozirno, antene slabo zadebljale, 
tupe 

Z. cynarae 
 

 

Prednje krilo nije prozirno, vrh antene zašiljen 9 

 

9 

Manje vrste, predje krilo 14-15 mm dugo, 
tornalno područje zadnjeg krila prekriveno crnim 
ljuspicama 

Z. viciae 

 

 

Veće vrste, prednje krilo dugo 15-19 mm 10 

 

10 

Prednja krila su sa 6 jasno razdvojenih tačaka 
koje su obrubljene svijetlim prstenom; jedinke su 
srednje velike 13-16, mm 

Z. carniolica 

 

 

Krila su tamnije boje (često i potpuno crna) sa 
pet (često i svih šest) tačaka; tamne margine 
stražnjih krila su uvijek dobro razvijene 

Z. ephialthes 

11 

Prednje krilo prozirno, tijelo jako dlakavo, 
borealna vrsta 

Z. exulans 
 

 

Prednje krilo nije prozirno, nisu borealne vrste 12 

 

12 

Manje vrste, prednja krila duga 14-18 mm, 
antene tanke, tornalno područje prekriveno crnim 
ljuspicama 

Z. viciae 

 

 

Veće vrste, prednja krila duga 15-19 mm 13 

 

13 

Donja strana krila sa jako izraženom obojenom 
prugom (Nebelstreif) u području pjega, terminalni 
segment antene je bjeličast do smeđ 

Z. angelicae 

 

 

Donja strana krila bez obojene pruge u području 
pjega, terminalni segment anena iste boje kao i 
ostatak antene 

14 

 

14 

Pjega 4 manja, linearna, 
Z. filipendulae  

 

Pjege 3 i 4 odvojene, apeks prednjeg krila 
utanjen, granica zadnjeg krila uska 

Z. lonicerae 

15 

Pjege 5 i 6 jako konfluentne, formiraju 
jedinstvenu pjegu bubrežastog oblika 

Z. loti 
 

 

Pjege 5 i 6 odvojene, ako konfluentne ne 
formiraju jedinstvenu pjegu bubrežastog oblika 16 

 

16 

Donja strana prednjeg krila sa izraženom 
obojenom prugom u području pjega, terminalni 
segment antene bjeličast do smeđ 

Z. transalpina 

 

 

Donja strana krila bez izražene obojene pruge u 
području pjega, terminalni segment antene iste 
boje kao i ostatak antene 

17 

 

17 

Obično manje vrste, antene tanke, slabo 
zadebljale, prednje krilo zaobljeno, tornalno 
područje zadnjeg krila prekriveno crnim 
ljuspicama 

Z. viciae 

 

 

Veće vrste, 14-18 mm, antene zadebljale, 
prednje krilo zaobljeno 

Z. filipendulae 
 

 
 
Distribucija bosanskohercegovačkih vrsta roda Zygaena Fabricius, 1775 
 
 Na području Bosne i Hercegovine rod Zygaena Fabricius broji 15 vrsta, koje ulaze u 
sastav tri podroda, i to Mesembrynus Hübner, 1819; Agrumenia Hübner, 1819; Zygaena 
Fabricius. Popis vrsta potporodice Zygaeninae Fabricius, 1775 na području Bosne i 
Hercegovine, kao i njihova distribucija dat je u daljem tekstu. 
 

Potporodica Zygaeninae Latreille, 1809 
Nadrod Zygaenini Fabricius, 1775 
Rod Zygaena Fabricius, 1775 
Podrod Mesembrynus Hübner, 1819 
1. Z. punctum Ochsenheimer, 1808 

U BiH jedinke su konstatovane na lokalitetima: (Zagoričani), Korična, prevoj Makljen, 
Sarajevo, Mostar, Domanovići, Stolac, Trebinje (Duzi), Gacko (Rebel, 1904; Lelo, 2004). 
2. Z. brizae (Esper, 1800) 

U BiH jedinke su konstatovane na lokalitetima: Nevesinje i Sarajevo (Rebel, 1904; 
Lelo, 2004) 

3. Z. purpuralis (Brünnich, 1763) 
U BiH jedinke su konstatovane na lokalitetima: Bosanski Petrovac, Drvar, Bosansko 

Grahovo, Klekovača-pl, Vlašić-pl, Sarajevo, Trebević-pl, Igman-pl, Ivan-pl, Kalinovik, prevoj 
Makljen, Prenj-pl, Nevesinje (Lakat), Gacko, Livno (Korična)(Rebel, 1904; Lelo, 2004). 

 

 

4. Z. cynarae (Esper, 1789) 
 U BiH jedinke su konstatovane samo na lokalitetu Drvar (Rebel, 1904; Lelo, 2004). 
5. Z. minos (Denis i Schiffermüller, 1775) 
 Do sada nije bilo potvrde o nalazu date vrste na području Bosne i Hercegovine a 
prema portalu Fauna Europaea areal date vrste obuhvata i Bosnu i Hercegovinu. 
Podrod Agrumenia Hübner, 1819 
6. Z. carniolica (Scopoli, 1763) 
 U BiH jedinke su konstatovane na lokalitetima: Derventa, Trebević-pl, Žlijep, Prozor, 
Jablanica, Prenj-pl, Nevesinje, Gacko, Baba-pl, Trebinje, Prenj-pl, Korična-Livno, Zagoričani-
Livno, Drvar (Rebel, 1904; Lelo, 2004). 

Podrod Zygaena Fabricius, 1775 
7. Z. loti (Denis i Schiffermüller, 1775) 
 Rebel je navodi kao Zygaena achilleae Esp., a poznata je sa lokaliteta: Drvar, 
Derventa, Sarajevo, Kalinovik, Nevesinje (Lakat), Grab, Trebinje (Ubli), Gacko (Vučja Bara), 
Volujak-pl. (Rebel, 1904; Lelo, 2004). 
8. Z. osterodensis Reiss, 1921 

Rebel je navodi kao Zygaena scabiosae Scheven, a poznata je sa lokaliteta: prevoj 
Makljen, Sarajevo, Trebević-pl, Igman-pl, Nevesinje (Lakat), Gacko (Vučja Bara), Stolac 
(Rebel, 1904; Lelo, 2004). 
9. Z. viciae (Denis i Schiffermüller, 1775) 

Rebel je navodi kao Zygaena meliloti Esp., a poznata je sa lokaliteta: Derventa, 
Jajce, Trebević-pl, Kalinovik, Baba-pl, Nevesinje (Lakat) (Rebel, 1904; Lelo, 2004). 

 

   
Z. punctum Z. brizae Z. purpuralis 

   
Z. cynarae Z. minos Z. carniolica 

Z. loti Z. osterodensis Z. viciae 
 

10. Z. ephialtes (Linnaeus, 1767) 
 U BiH jedinke su konstatovane na lokalitetima: Derventa, Jajce, Banja Luka, Livno 
(Zagoričani), Sarajevo, Trebević-pl, Igman-pl. (Rebel, 1904; Lelo, 2004) 
11. Z. transalpina (Esper, 1780) 
 U BiH jedinke su konstatovane na lokalitetima: Derventa, Prozor, Igman-pl, 
Bjelašnica-pl, Kalinovik, Konjic, Vran-pl, Čvrsnica-pl, Volujak-pl. (Rebel, 1904; Lelo, 2004). 
12. Z. angelicae (Ochsenheimer, 1808) 
 U BiH jedinke su konstatovane na lokalitetima: Derventa, Sarajevo, Trebević-pl, 
Igman-pl, Stolac, Kalinovik, Prozor, Jablanica, Čvrsnica-pl, Nevesinje (Lakat), Volujak-pl, 
Livno (Zagoričani i Korična)(Rebel, 1904; Lelo, 2004). 

13. Z. filipendulae (Linnaeus, 1758) 
 U BiH jedinke su konstatovane na lokalitetima: Derventa, Jajce, Sarajevo, Trebević-
pl, Igman-pl,  Ivan-pl, Vlasenica, Makljen, Foča, Konjic, Jablanica, Prenj-pl, Stolac, Grab, 
Gacko, Vučja bara- Bjelašnica (Rebel, 1904; Lelo, 2004). 
14. Z. lonicerae (Scheven, 1777) 
 U BiH jedinke su konstatovane na lokalitetima: Livno (Korična), Sarajevo, Trebević-pl, 
Romanija-pl, Ivan-pl, Prenj-pl, Jablanica, Nevesinje (Lakat), Gacko (okolina i Vučja bara) 
(Rebel, 1904; Lelo, 2004) 
15. Z. exulans (Hohenwarth, 1792) 

Do sada nije bilo potvrde o nalazu date vrste na području Bosne i Hercegovine, a 
prema portalu Fauna Europea areal date vrste obuhvata i Bosnu i Hercegovinu. 

   
Z. filipendulae Z. lonicerae Z. exulans 

   
Z. ephialthes Z. transalpina Z. angelicae 

ZAKLJUČAK 
 

 Od tri recentne potporodice porodice Zygaenidae Latreille u Bosni i Hercegovini 
poznati su predstavnici 2 potporodice (Procridinae Boisduval, 1828, Zygaeninae Latreille, 
1809) sa ukupno 15 vrsta (Lelo i Karalija, 2007). 

Nakon analize literaturnih podataka o zigenidama Bosne i Hercegovine utvrđeno je 
da ne postoji dovoljno podataka na kojima bi se mogla bazirati integralna evoluciono-
sistematska istraživanja faune bosanskohercegovačkih zigenida, odnosno da je neophodno, 
prije svega, utvrditi stvarni sastav spomenute faune, a nakon uspostavljanja cjelokupnog 
popisa bit će moguće otpočeti stvarnu analizu izvan faunističkih prijegleda.  
 Na osnovu dostupnih podataka o fauni zigenida u Bosni i Hercegovini te općih 
podataka za potporodicu Zygaeninae Latreille, 1809, kreiran je originalni ključ za 
diferencijaciju pripadajućih vrsta i dat popis vrsta za potporodicu Zygaeninae Latreille, 1809. 

SUMMARY 

 
There are three contemporary subfamilies of family Zygaenidae Latreille, 1809, but in 

Bosnia and Herzegovina ony two of these subfamilies, with 15 different species, are 
recorded (Procridinae Boisduval, 1828; Zygaeninae Latreille, 1809) (Lelo & Karalija, 2007). 

After analysing literature data on zygaenids of Bosnia and Herzegovina, we 
concluded that there is lack of data that could be used in systematic research of zygaenids of 
Bosnia and Herzegovina. Therefore, the first step is to determine the actual state of this 
fauna and only after compiling a complete list of these species can the actual analysis be 
undertaken. Using available literature data on zygenids of Bosnia and Herzegovina and 
general literature data regarding family Zygaenidae Latreille, 1809, a list of species was 
compiled and an original key for identification of species of family Zygaenidae Latreille, 1809 
was created. 
 


